
Ўзбекистонда Ҳалол сертификатлаштириш тизимини йўлга қўйиш бўйича
кўплаб тадбирлар амалга оширилмоқда. Шундай тадбирлардан бири
сифатида Ўзстандарт агентлиги вакилларининг тажрибани ўрганиш
мақсадида Малайзияга ташриф буюрганликларини келтириб ўтиш мумкин.

Ташриф доирасида Ўзстандарт агенлиги ва JAKIM-Ислом тараққиёт
департаменти ўртасида музокаралар олиб борилди. Музокаралар якунида
ҳалол сертификатлаштириш тизимини амалда қўллаш бўйича ҳамкорлик
ҳужжати имзоланган.

Маълумот учун, Малайзиянинг JAKIM ташкилоти Halol сертификатини
берувчи ягона давлат органи ҳисобланади. Ушбу идора ўзининг Latihan



Islam деб номланувчи тадқиқот институтига эга бўлиб, бу ерда назорат
лаборатория ходимларининг малакаси оширилади. Ташкилот дунёнинг 42
мамлакатнинг миллий сертификатлаштириш идоралари билан ҳамкорлик
қилади.

Бундан ташқари, Ўзстандарт агентлиги ходимлари Global Haltech
компаниясига ҳам ташриф буюрдилар.

Агентлик раҳбари фикрига кўра, Малайзияда имзоланган келишувлар
Ўзбекистон маҳсулотларига Жануби-шарқий Осиё бозорига чиқиш
имконини беради.

